
ՆԵՐԱԾՈՒԹՅՈՒՆ 

 

Թեմայի արդիականությունը։ Թեմայի արդիականությունը պայմանավորված է թե´ 

պրակտիկ, և թե´ գիտական գործոններով: 

Թեման այսօր արդիական է այնքանով, որ նոր սերնդի արժեհամակարգի 

ձևավորման, կրթության և դաստիարակության գործում լուրջ անելիքներ ունի հայ 

դպրոցը, որի գերնպատակն է կերտել բարոյական, ազգային արժեքներով օժտված, 

ազգային նկարագիր ունեցող սերունդ: Այս նպատակն իրագործելու համար անհրաժեշտ 

է ուսումնասիրել ու կատարելագործել ոչ միայն հայրենի և համաշխարհային 

գիտությունների ճյուղերը, այլև մանկավարժության անցյալի ժառանգությունն ու նրա 

ժամանակակից փորձն ու մեթոդաբանությունը:  

Ժամանակակից դպրոցի կարևորագույն առաքելություններից մեկն էլ երեխայի մեջ 

իր ազգին բնորոշ բարոյական և հոգևոր արժեքների ձևավորումն ու զարգացումն է: Նրա 

խնդիրն է պահպանել և փոխանցել այն արժեքները, որոնք ժառանգել ենք մեր 

նախնիներից։ 

Ուստի 21-րդ դարի դպրոցում դաստիարակության և կրթական գործընթացի ճիշտ 

կազմակերպման համար շատ կարևոր են ոչ միայն համամարդկային, այլև հայրենի 

մշակույթի բարձրարժեք ստեղծագործությունների ուսումնասիրումն ու ուսուցումը: 

           Ժամանակակից հասարակությունն արմատական փոփոխությունների մի բարդ 

շրջան է անցնում: Դա անմիջականորեն ազդում է երիտասարդ սերնդի մտածելակերպի, 

գործելակերպի, հոգեբանության և արժեքային կողմնորոշումների վրա: Նա այդ 

գործընթացների մասնակիցն է, այդ արժեքների ժառանգորդն ու կրողը: Նրա առջև 

ծառանում է նոր ժամանակի պահանջներին համապատասխան վերափոխվելու, 

կարողությունները զարգացնելու և իրացնելու խնդիրը: Ներկայումս կրթությունը 

վերաճել է մի գործոնի, որը նպաստում է հասարակության մեջ մարդու դերի առավել 

արժևորմանը` զարգացնելով համակեցության, հանդուրժողականության, 

համագործակցության և արժեքային անհրաժեշտ որակներ:  

Աշխատանքի նպատակը։ Աշխատանքի նպատակն է ուսումնասիրել և 

ներկայացնել սովորողների մեջ արժեքային համակարգի ձևավորումը հայոց լեզվի 

դասաժամին։ 

           Աշխատանքի մեթոդական և տեղեկատվական հիմքերը: Աշխատանքում 

առաջադրված խնդիրների լուծման համար մեթոդական հիմք են ծառայել մի շարք 

հեղինակների կողմից իրականացված հետազոտությունները, հրապարակված 

գիտական աշխատությունները և դրանցում ներկայացված տեսակետները: 

      Աշխատանքի կառուցվածքը և ծավալը: Աշխատանքը բաղկացած է ներածությունից, 

երկու գլխից, եզրակացությունից և օգտագործված գրականության ցանկից: 

     Աշխատանքային տեքստը կազմում է 22 տպագրական էջ: 

1. ՍՈՎՈՐՈՂՆԵՐԻ ՄԵՋ ԱՐԺԵՔԱՅԻՆ ՀԱՄԱԿԱՐԳԻ ՁԵՎԱՎՈՐՈՒՄԸ 

ՀԱՅՈՑ ԼԵԶՈՒ և ԳՐԱԿԱՆՈՒԹՅՈՒՆ ԱՌԱՐԿԱՆԵՐԻ ԴԱՍԱՎԱՆԴՄԱՆ 

ԸՆԹԱՑՔՈՒՄ 

 

         «Արժեհամակարգ» հասկացությունը մանկավարժական գիտության մեջ ըմբռնվում 

է բավական լայն շառավիղով: Առավել ընդունված է այն ընկալումը, որ 

արժեհամակարգը մարդու բարոյական, գեղագիտական, հոգևոր, իմացական, 

մշակութային և էթնիկական արժեքների համախումբն է, որն անհրաժեշտ է անձի 

ներդաշնակ, բազմակողմանի ձևավորման և զարգացման համար:  

           Արժեքների թվարկված համախմբերից որևէ մեկին գերապատվություն տալը 

կնշանակեր ոչ մանկավարժական մոտեցում խնդրին. Արժեհամակարգը լիակատար է և 

համեմատաբար ավարտուն բոլոր ներառված համախմբերի ներդաշնակ փոխլրացման 

պայմաններում: Ահա թե ինչու «արժեհամակարգ» հասկացությունը նաև զուրկ է խիստ 

որոշակի ստուգությունից:  

          Արժեհամակարգի ձևավորման և նրա հարաբերական կայունության ապահովման 

համար հանրակրթության բնագավառում կարևոր և անփոխարինելի նշանակություն 

ունեն բոլոր ուսումնական առարկաները, որոնք թվում, այնուամենայնիվ, արժեքների 

ձևավորման առումով չափազանց մեծ է հումանիտար ոլորտի ուսումնական 

առարկաների դերը:  

           Մասնավորապես՝ անգնահատելի է լեզվի և գրականության դերը՝ առանց 

նույնիսկ էականորեն տարբաժանելու մայրենի և օտար լեզուների նշանակությունը 

սույն խնդրի առնչությամբ: Արժեհամակարգի մեջ կուտակված է անցյալի փորձը, որի 

յուրացումը աշակերտների մեջ ձևավորում է հայրենասիրության, սեփական ժողովրդի 

պատմության, նրա ստեղծած մշակութային արժեքների, գիտական նվաճումների 

համար հպարտության զգացում: Իսկ ակտիվ ճանաչողական գործունեության 

պայմաններում ձևավորված գիտելիքները աշակերտների մոտ վերածվում են 

համոզմունքների և կարողությունների: Այսօր աճող սերնդի դաստիարակության գործն 

ընթանում է տարբեր հանգամանքների ազդեցության ներքո՝ ժողովրդագրական, 

ազգային, մշակութային, ընտանեկան, կրթական, հասարակական, սոցիալական և այլն: 

Հաշվի առնելով բազմաթիվ այս և այլ հանգամանքներ՝ ժամանակակից 

մանկավարժության համար խնդիր է դառնում սովորողների ազգային գիտակցության 

ձևավորումը սեփական ժողովրդի պատմության ու մշակույթի հենքի վրա՝ չանտեսելով 

համամարդկային արժեքները: Կրելով վերոնշյալ և այլ հանգամանքների 

ներգործությունը, ընտրությամբ յուրացնելով դրանց ազդեցությունը՝ աշակերտը 

հաղորդակցվում է հասարակական մշակույթին և ձևավորվում իբրև ստեղծագործական 

անհատականություն: Ընդ որում՝ կրթական տարբեր աստիճաններում աշակերտն 

ունենում է աշխարհի նկատմամբ վերաբերմունքի տարբեր դրսևորումներ և 

հարաբերություններ: Վերաբերմունքն աշխարհի նկատմամբ և հարաբերությունը 

աշխարհի հետ, վերաբերմունք սեփական անձի նկատմամբ և հարաբերությունն ինքն իր 

հետ իրականացվում են հասարակական դաստիարակության համակարգի 

(ուսումնական հաստատություններ, հասարակական, պետական, խորհրդակցական 

մարմիններ, մանկապատանեկան կառույցներ, այլ) և տեղեկատվական 

տեխնոլոգիաների (հեռուստատեսություն, համացանցային լրատվական միջոցներ, 

մամուլ) միջոցով: Կինոն, թատրոնը, հեռուստատեսությունը, համացանցը ներգործում 

են աշակերտի անձի վրա ոչ միայն ինքնին՝ որպես տեղեկատվության աղբյուրներ, այլ 

նաև որոշակի տիպարների միջոցով, որոնք դրսևորվում են այդ «տեղեկատվական 

աղբյուրներից հոսող» հերոսների վարքագծում: Աշակերտները, իրենց տարիքային, 

սեռական և անհատական առանձնահատկություններին համապատասխան, հակված 

են նույնացնել իրենց այս կամ այն հերոսի հետ՝ յուրացնելով նրանց վարքի ձևերը, 

ապրելակերպը, հագուստը, կենցաղը, կյանքի ոճը և այլն: 

           Ժամանակակից հասարակությունն արմատական փոփոխությունների մի բարդ 

շրջան է անցնում: Դա անմիջականորեն ազդում է երիտասարդ սերնդի մտածելակերպի, 

գործելակերպի, հոգեբանության և արժեքային կողմնորոշումների վրա: Նա այդ 

գործընթացների մասնակիցն է, այդ արժեքների ժառանգորդն ու կրողը: Նրա առջև 

ծառանում է նոր ժամանակի պահանջներին համապատասխան վերափոխվելու, 

կարողությունները զարգացնելու և իրացնելու խնդիրը: Ներկայումս կրթությունը 

վերաճել է մի գործոնի, որը նպաստում է հասարակության մեջ մարդու դերի առավել 

արժևորմանը` զարգացնելով համակեցության, հանդուրժողականության, 

համագործակցության և արժեքային անհրաժեշտ որակներ1:  

         Կրթական միջավայրի և կրթության բովանդակության արդիականացման 

անհրաժեշտությունը պահանջում է ուսուցման ավանդական մոտեցումների և 

մեթոդների վերանայում, կրթության նկատմամբ պետական և հասարակական 

հոգածության արմատական բարելավում: Հայաստանի Հանրապետության կրթական 

համակարգը խորհրդային կրթական համակարգի ժառանգորդն էր և կազմավորվել էր 

նրա հենքի վրա: Խորհրդային Միությունում միասնական էին կրթական խնդիրները, 

մեթոդական սպասարկումը: Միասնական էր նաև արժեհամակարգը: Մեզ մնում էր 

միայն տեղայնացնել կենտրոնից եկած որոշումները: Անկախացումից հետո իրավիճակը 

կտրուկ փոխվեց: Կրթական համակարգի արմատական վերակառուցման պահանջը 

կախված էր օդում: Փոխվեց ժամանակաշրջանը, փոխվեցին նաև արժեքները, փոխվեցին 

արժեքային կողմնորոշումները, նախասիրություններն ու պահանջմունքները: Նոր 

իրավիճակը համարժեք մոտեցումներ էր պահանջում: Նոր խնդիրներ առաջ եկան, 

որոնք հրատապ լուծման կարիք ունեին: Շուկայական հարաբերությունների 

պայմաններում բազմաթիվ արժեքներ, որպես մանրադրամ, շուկա նետվեցին: 

Նորանկախ հանրապետության նոր սերնդի հասարակական կյանքի, արժեքների 

նկատմամբ ունեցած վերաբերմունքն ու բարոյական սկզբունքները տարբերվում էին 

նախորդներից: Կյանքը կառուցվեց նոր կանոնների և նոր նորմերի վրա: Նոր սերնդի 

համար ժամանակակից աշխարհն իր արժեքային համակարգով բավականին բարդ ու 

անկանխատեսելի էր թվում: Կրթության հիմնախնդիրներով զբաղված մասնագետներին 

առաջադրված է ճշգրիտ որոշել և բյուրեղացնել այն գլոբալ արժեքները, որոնք 

անհրաժեշտ էին քսանմեկերորդ դարի քաղաքացուն: Իսկ որո՞նք են այդ արժեքները, և 

ի՞նչ մեխանիզմներով էին դրանք հասցվելու սովորողին: Այսօրինակ հարցերը 

քննարկումների նյութ էին դառնում2: 

        Արագընթաց փոփոխությունների, նոր արժեքների այդ հորձանուտում երիտասարդ 

սերունդը դժվարանում էր իր համար արժեքային կողմնորոշումներ ձևավորել: 

Արժեքային համակարգի ձևավորումը կարևորվում է նաև այն պատճառով, որ որոշակի 

                                                             
1 Բաբանսկի Յու . Կ., Պոբեդանոսցև Գ. Ա., Աշակերտների դաստիարակությ անը կոմպլ եքսայ ին մոտեցում, Երևան, 1987թ, 
էջ` 24: 
2 Բաբանսկի Յու . Կ., Պոբեդանոսցև Գ. Ա., Աշակերտների դաստիարակությ անը կոմպլ եքսայ ին մոտեցում, Երևան, 1987թ, 
էջ` 25: 

արժեքային համակարգի հենքի վրա կառուցված գործողությունները ճանաչելի են և 

հետևաբար ընդունելի, քանզի դրանք սկիզբ են առնում ազգային, համամարդկային 

համընդհանուր սկզբունքներից, նորմերից և օրենքներից: Այս տեսանկյունից 

դիտարկելիս կարևոր է անհատ-քաղաքացու արժեհամակարգի ձևավորումը:  

         Կար պատվեր` ինչպիսի արժեքային համակարգ ենք ուզում ունենալ 

հանրակրթական դպրոցում: Կրթությունը մարդակենտրոն գործընթաց է, ազգի հիմքը 

կրթությունն է և ցանկացած լավ, բարի ու արժեքավոր բան, հենց կրթության միջոցով է, 

որ փոխանցվում է մարդկանց, տարածվում հասարակության մեջ, դաստիարակում 

մատաղ սերնդին: Եվ այդ ամենը կատարվում է հենց կրթության միջոցով ու կրթության 

ֆոնի վրա: Կրթության ողնաշարը, կրթության առանցքը արժեհամակարգն է: Այն 

հիմքերի հիմքն է: Կարծում ենք, որ ցանկացած մարդու համար արժեքային համակարգն 

այն է, ինչ այդ մարդն ինքն իր համար արժեք է համարում: Ճիշտ է, այսօր մենք մի քիչ 

շփոթված ենք, որովհետև աշխատանքը համարժեք չի գնահատվում: Բայց միևնույն է, 

մեզնից յուրաքանչյուրը իր աշխատանքը պետք է պատշաճ կատարի: Մանկավարժը, 

ուսուցիչը պետք է սեփական օրինակով դաստիարակեն սանին, օրինակ ծառայեն, 

որովհետև օրինակի ուժը զորավոր է: Մեր էպոսի հերոսները այսօրվա տասնհինգ 

տարեկաններին էլ են ոգեշնչում: Ոչինչ, որ նրանք երբեմն ժամանակակից լինելու 

համար երևութական պատմուճաններ են հագնում, երբեմն աղավաղում են որոշ 

ազգային արժեքներ, երբեմն էլ աղավաղված հայերենով են խոսում: Նրանց զգալի մասը 

տառապում է օտարամոլությամբ: Երբ ներքին հարստություն ձեռք բերեն, նրանք 

կհասկանան իրենց սխալը, և դա անպայման կուղղվի: Այսօր նրանք մի քիչ մոլորված են, 

անցման շրջանի մոլորություն է. չէ՞ որ կյանքում շատ արմատական փոփոխություններ, 

ճամփաբաժաններ եղան, ու հիմա նրանցից յուրաքանչյուրը պիտի գտնի իր արահետը: 

Եվ բոլորը չէ, որ ի վիճակի են դա անել: Մենք նրանց պետք է ուղղորդելով, 

առաջնորդելով սովորեցնենք: Բարոյական վակուում չի լինում, եթե որոշ արժեքներ 

կորցրել ենք, փոխարենը ուրիշ արժեքներով պետք է դաստիարակենք, իսկ դա պետք է 

մենք անենք, մենք բոլորս համատեղ`ընտանիքը, մանկապարտեզը, դպրոցը, բուհը, 

բանակը: Գարեգին Նժդեհն ասում էր` «Տո՛ւր հայ մորը թեկուզ քիչ բան, բայց պահանջիր 

ամեն ինչ, և նա կանի: Տո՛ւր այսօրվա երիտասարդությանը գեղեցիկի, լուսավորի ու 

վսեմի օրինակներ, վաղը նրա շնորհիվ մենք կունենանք մեր երազած հայրենիքը»: 

          Արժեքային կողմնորոշումն անհատի կառուցվածքի կարևորագույն բաղադրիչն է: 

Զարգացած արժեքային կողմնորոշումը անհատի հասունության նշան է, նրա 

սոցիալականության ցուցանիշը: Արժեքային կողմնորոշումներից է բխում նաև անհատի 

ապրելակերպը: Կյանքը սրընթաց առաջ է շարժվում: Գլոբալացման գործընթացը 

կրթության համակարգի առջև նոր մարտահրավերներ է առաջադրում: «Տեխնոգեն 

հասարակությունը և տեղեկատվական-հաղորդակցական տեխնոլոգիաների մուտքը 

նոր չափանիշներ են պահանջում, որոնք տարբերվում են երեկվա չափանիշներից: 

Ինչպիսի՞ն կլինի կրթությունը, ապագայի կրթությունը: Այսօր աշխարհը նոր կրթական 

մոդելներ է փնտրում: Ովքե՞ր կձևավորեն այն առանցքը, որով հնարավոր կլինի 

դիմագրավել ժամանակի փորձություններին»3:  

          Ժամանակի հրամայականով այսօր նոր կրթակարգ ստեղծելու աշխատանքներ են 

տարվում: Արդեն պատրաստ է և քննարկման փուլում է «Ազգային կրթակարգի» 

նախագիծը, որում ամրագրված են քսանմեկերորդ դարի քաղաքացու արժեհամակարգի 

բաղադրիչները: Խնդիր, որին ուղղված են կրթության հիմնախնդիրներով շահագրգիռ 

բոլոր մասնագետների ջանքերը: Այդ փոփոխությունը, ըստ էության, ձևավորում է մեր 

ապագան: Դա կլինի մի նոր փաստաթուղթ, պայմանագիր` այսօրվա քաղաքացու և 

վաղվա քաղաքացու միջև: Այն կլինի սոցիալական պայմանագիր, կրթության 

բարեփոխման գործիք: Հայաստանի Հանրապետությունում գործող պետական 

չափորոշիչը թեև որոշակիորեն արտացոլում էր միջազգային փորձում առկա 

նմանատիպ փաստաթղթերի սկզբունքները, սակայն ուներ կառուցվածքային, 

սկզբունքային և բովանդակային մի շարք բացթողումներ, որոնք խոչընդոտում էին 

hանրակրթության արդյունավետ կազմակերպումը: Համաշխարհայնացման 

պայմաններում մենք անպայման պետք է հաշվի առնենք եվրոպական առանցքային 

կոմպետենցիաները՝ բայց միշտ հիշելով, որ չի կարելի ստեղծել «ամորֆ մարդ, 

գործարանային արդյունք», այլ` հայ մարդ, հայ քաղաքացի, որն ապրում է 

քսանմեկերորդ դարում: Կրթական տիեզերական դաշտի մեջ մենք պետք է 

կարողանանք մեր տեսակետը հաստատել: 

           Այսօր աճող սերնդի դաստիարակության գործն ընթանում է տարբեր 

հանգամանքների ազդեցության ներքո՝ ժողովրդագրական, ազգային, մշակութային, 

                                                             
3 Մանասյ ան Ն., Հանրակրթությ ան արժեքայ ին համակարգը, «Մանկավարժությ ուն» գիտամեթոդական վերլ ուծական 
ամսագիր, 2004թ., N1/2, էջ 6-15:  

ընտանեկան, կրթական, հասարակական, սոցիալական և այլն: Հաշվի առնելով 

բազմաթիվ այս և այլ հանգամանքներ՝ ժամանակակից մանկավարժության համար 

խնդիր է դառնում սովորողների ազգային գիտակցության ձևավորումը սեփական 

ժողովրդի պատմության ու մշակույթի հենքի վրա՝ չանտեսելով համամարդկային 

արժեքները4:  

         Կրելով վերոնշյալ և այլ հանգամանքների ներգործությունը, ընտրությամբ 

յուրացնելով դրանց ազդեցությունը՝ աշակերտը հաղորդակցվում է հասարակական 

մշակույթին և ձևավորվում իբրև ստեղծագործական անհատականություն: Ընդ որում՝ 

կրթական տարբեր աստիճաններում աշակերտն ունենում է աշխարհի նկատմամբ 

վերաբերմունքի տարբեր դրսևորումներ և հարաբերություններ: Վերաբերմունքն 

աշխարհի նկատմամբ և հարաբերությունը աշխարհի հետ, վերաբերմունք սեփական 

անձի նկատմամբ և հարաբերությունն ինքն իր հետ իրականացվում են հասարակական 

դաստիարակության համակարգի (ուսումնական հաստատություններ, հասարակական, 

պետական, խորհրդակցական մարմիններ, մանկապատանեկան կառույցներ, այլ) և 

տեղեկատվական տեխնոլոգիաների (հեռուստատեսություն, համացանցային 

լրատվական միջոցներ, մամուլ) միջոցով:  

          Կինոն, թատրոնը, հեռուստատեսությունը, համացանցը ներգործում են աշակերտի 

անձի վրա ոչ միայն ինքնին՝ որպես տեղեկատվության աղբյուրներ, այլ նաև որոշակի 

տիպարների միջոցով, որոնք դրսևորվում են այդ «տեղեկատվական աղբյուրներից 

հոսող» հերոսների վարքագծում:  

            Աշակերտները, իրենց տարիքային, սեռական և անհատական 

առանձնահատկություններին համապատասխան, հակված են նույնացնել իրենց այս 

կամ այն հերոսի հետ՝ յուրացնելով նրանց վարքի ձևերը, ապրելակերպը, հագուստը, 

կենցաղը, կյանքի ոճը և այլն:  

           Աշակերտի արժեքների ձևավորման վրա ազդող գործոններից են ավանդական 

միջոցները, այսինքն՝ աշակերտի մեջ աշխարհի նկատմամբ վերաբերմունքի և 

հասարակության հետ հարաբերության, սեփական անձի նկատմամբ վերաբերմունքի 

ձևավորումը ընտանիքի և սոցիալական միջավայրի միջոցով: Սակայն սովորողների 

կողմից այդ միջավայրին բնորոշ արժեքների, կանոնների, չափանիշների, հայացքների 

                                                             
4 Մուդրիկ Ա. Վ., Դպրոցականի անձը և նրա դաստիարակությ ունը կոլ եկտիվում, Երևան, 1986 թ, էջ` 36:  

յուրացումը միշտ չէ, որ համապատասխանում է հասարակության կողմից ընդունված 

արժեքներին և խրախուսելի չափանիշներին: Ավանդական միջոցների յուրացումը 

լինում է չգիտակցված՝ վարքի ընդունված կաղապարներն ընդօրինակելու միջոցով: Այս 

առումով իրավացի է Մ. Մոնտենը. «…Մենք որքան ասես կարող ենք պնդել մերը, 

սակայն սովորույթն ու համընդհանուր կանոնները մեզ քարշ են տալիս իրենց ետևից»: 

Սովորողների մեջ արժեքային համակարգի ձևավորումը հայոց լեզու առարկայի 

դասավանդման ընթացքում հարցադրման մեթոդիկայի միջոցով: 

Արդյունավետ ուսուցում կազմակերպելու հիմնական խնդիրներից մեկն այն է, որ 

ուսումնական գործընթացում ակտիվ մասնակցություն ունենան բոլոր աշակերտները և 

ոչ թե նրանց մի մասը: Իսկ դա ինքնաբերաբար լինել չի կարող, և անհրաժեշտ է, որ 

ուսուցիչը դասավանդման ընթացքում ստեղծի համապատասխան իրադրություն և 

ապահովի անհրաժեշտ պայմաններ: 

Անհրաժեշտ պայմաններից մեկը, թերևս առաջնայինը, այն է, որ ստեղծվեն 

այնպիսի դրական շարժառիթներ և բարենպաստ դրդապատճառներ, որոնք 

աշակերտներին կմղեն ուսումնական գործունեության: Իսկ այդ դրդապատճառները 

բացահայտելու համար պետք է օգտագործել թեմայի և յուրաքանչյուր դասի կրթական 

ներուժը: 

Անմիջական կապը շրջապատող իրականության, երեխայի կյանքի ու 

կենսափորձի, հետաքրքրությունների ու երևակայության հետ, գիտելիքների 

կիրառական նշանակության պարզաբանումը, դրանց միջոցով իրատեսական 

հնարավորությունների արտահայտումը և բազմաթիվ այլ արժեքներ, նպատակային 

օգտագործելու դեպքում, մեծ հեռանկարներ են բացվում սովորողի անձի 

ինքնահաստատման և ինքնաարտահայտման համար: 

Միաժամանակ, ուսուցչի կողմից հմտորեն կիրառելու դեպքում դրանք կարող են 

խթանել և բարենպաստ վերաբերմունք ձևավորել թեմայի ուսումնասիրության 

նկատմամբ: 

Դասավանդման և ուսումնառության մեթոդների ընտրությունը և 

արդիականացումը հիմք է հանդիսանում կրթության որակի բարելավման: Հարցերի 

կիրառությունը դասավանդման գործընթացում ամենահզոր գործիքներից մեկն է, և 

դրանց ճիշտ կիրառությունը զգալիորեն կարող է բարձրացնել ուսուցման որակը և 

ավելացնել սովորողների ներգրավվածության մակարդակը: Հարցեր տալու և հարցերին 

պատասխանելու կարողությունն ուսումնառության մեջ առանցքային և կարևոր տեղ է 

գրավում:  

Ուսուցման արդյունավետության և սովորողների ներգրավածության բարձրացման 

համար քննարկվել են հարցադրման մի քանի ռազմավարություններ: Հայոց լեզու 

առարկայի մեջ հարցադրումների մեթոդի կիրառումը դասավանդման գործընթացի 

կարևոր և բաղկացուցիչ մասն է կազմում:  

Հարցադրումների կիրառմամբ ոչ միայն կարելի է ստուգել նախկինում յուրացված 

գիտելիքների աստիճանը, խթանել վերլուծական մտածելակերպը, զարգացնել և 

ամրապնդել ձեռք բերվածը, այլ նաև բարձրացնել աշակերտների ներգրավվածության 

աստիճանը, որն էլ իր հերթին ազդում է ուսուցման որակի և արդյունավետության վրա: 

Ավելին, ճիշտ ձևով կազմված հարցերը, որոնք տրվում են հոգեբանորեն ապահով 

միջավայրում, խրախուսում են ստեղծագործական և քննադատական մտածելակերպի 

զարգացումը, ինչպես նաև բարձրացնում են աշակերտների ինքնավստահությունը: 

Ուսումնական գործընթացի կազմակերպման առումով շատ կարևոր է նաև հարցեր 

տալու հմտությունը:  

Կարևոր է ոչ միայն հարցերը ճշգրիտ ներկայացնել այլև դրանց տրամաբանական 

հերթականությունն ապահովելը, որի բացակայությունը կարող է աշակերտներին  շեղել 

մատուցվող նյութից կամ դասի նպատակից:  

Հարցերը պետք է լինեն․ 

1. Հստակ  

2. Նպատակաուղղված  

3. Հակիրճ  

4. Տեղին  

5. Աշակերտների մակարդակի համապատասխան  

6. Տրամաբանական հաջորդականությամբ  

7. Մտածելու տեղիք տվող  

Մանկավարժական գրականության մեջ հարցերը դասակարգվում են հետևյալ 

կերպ․  

 Բաց՝ սովորաբար սկսվում են <<Ի՞նչ>> <<Ինչպե՞ս>> հարցերով: Այդպիսի  

հարցերը չեն ենթադրում միանշանակ պատասխան:  

 Փակ՝ արտահայտվում է մեկ բառով պարզապես <<այո>> կամ  <<ոչ>>։ 

 Ենթատեքստով՝ <<Դուք համաձայն եք, որ  Y-ը ավելի հետաքրքիր  է քան ՝  X-ը  

կամ դուք հավանաբար կսխալվեք, եթե ընտրեք  Z  տարբերակը>> և այլն:  

 Հետադարձ՝ Ճշգրտվում է նյութի ընկալումը, աշակերտների զրույցի մեջ 

ընդգրկված լինելը   նրանց պատասխաները  զարգացնելու, կամ հետագա 

քնարկումը խրախուսելու և շարունակելու նպատակով:  

 Հուշող՝ <<Չե՞ք կարծում արդյոք, որ ...>>, <<Մի՞թե դուք կարծում եք, որ ...>>։  

 Ուղղորդող՝ <<ի՞նչ նոր հասկացություների հանդիպեցինք այս թեման 

ուսումնասիրելիս>>։ 

2.ԵԶՐԱԿԱՑՈՒԹՅՈՒՆ 

 

Ուuումնաuիրությունների և հետազոտությունների արդյունքում հանգել ենք 

հետևյալ եզրահանգումներին. 

 Ամփոփելով հարկ ենք համարում նշել, որ կրթական տարբեր 

աստիճաններում աշակերտն ունենում է աշխարհի նկատմամբ 

վերաբերմունքի տարբեր դրսևորումներ և հարաբերություններ: 

Վերաբերմունքն աշխարհի նկատմամբ և հարաբերությունը աշխարհի հետ, 

վերաբերմունք սեփական անձի նկատմամբ և հարաբերությունն ինքն իր 

հետ իրականացվում են հասարակական դաստիարակության համակարգի 

(ուսումնական հաստատություններ, հասարակական, պետական, 

խորհրդակցական մարմիններ, մանկապատանեկան կառույցներ, այլ) և 

տեղեկատվական տեխնոլոգիաների (հեռուստատեսություն, 

համացանցային լրատվական միջոցներ, մամուլ) միջոցով:  

 Աշակերտի արժեքների ձևավորման վրա ազդող գործոններից են 

ավանդական միջոցները, այսինքն՝ աշակերտի մեջ աշխարհի նկատմամբ 

վերաբերմունքի և հասարակության հետ հարաբերության, սեփական անձի 

նկատմամբ վերաբերմունքի ձևավորումը ընտանիքի և սոցիալական 

միջավայրի միջոցով: Սակայն սովորողների կողմից այդ միջավայրին 

բնորոշ արժեքների, կանոնների, չափանիշների, հայացքների յուրացումը 

միշտ չէ, որ համապատասխանում է հասարակության կողմից ընդունված 

արժեքներին և խրախուսելի չափանիշներին:  

 Ուսուցման գործընթացի դաստիարակչական ներգործության հարուստ 

աղբյուր է բուն գործընթացի բովանդակությունը, որովհետև ընտրելով 

դաստիարակչական առումով հիմնական գաղափարները, օրենքները և 

հասկացությունները՝ ուսուցիչը հնարավորություն է ստանում 

առարկայական ծրագրերի բովանդակության յուրացման միջոցով 

աշակերտների մեջ սերմանել քաղաքական, իրավական, բարոյական, 

գեղագիտական, բնապահպանական և այլ գիտելիքներ ու վերաբերմունք:  

 «Արժեհամակարգ» հասկացությունը մանկավարժական գիտության մեջ 

ըմբռնվում է բավական լայն շառավիղով: Առավել ընդունված է այն 

ընկալումը, որ արժեհամակարգը մարդու բարոյական, գեղագիտական, 

հոգևոր, իմացական, մշակութային և էթնիկական արժեքների համախումբն 

է, որն անհրաժեշտ է անձի ներդաշնակ, բազմակողմանի ձևավորման և 

զարգացման համար:  

 Արժեքների թվարկված համախմբերից որևէ մեկին գերապատվություն տալը 

կնշանակեր ոչ մանկավարժական մոտեցում խնդրին. Արժեհամակարգը 

լիակատար է և համեմատաբար ավարտուն բոլոր ներառված համախմբերի 

ներդաշնակ փոխլրացման պայմաններում: Ահա թե ինչու 

«արժեհամակարգ» հասկացությունը նաև զուրկ է խիստ որոշակի 

ստուգությունից:  

 Արժեհամակարգի ձևավորման և նրա հարաբերական կայունության 

ապահովման համար հանրակրթության բնագավառում կարևոր և 

անփոխարինելի նշանակություն ունեն բոլոր ուսումնական առարկաները, 

որոնք թվում, այնուամենայնիվ, արժեքների ձևավորման առումով 

չափազանց մեծ է հումանիտար ոլորտի ուսումնական առարկաների դերը:  

3.ՕԳՏԱԳՈՐԾՎԱԾ ԳՐԱԿԱՆՈՒԹՅԱՆ ՑԱՆԿ 

 

1. Բաբանսկի Յու. Կ., Պոբեդանոսցև Գ. Ա., Աշակերտների դաստիարակությանը 

կոմպլեքսային մոտեցում, Երևան, 1987թ.։ 

2. Մուդրիկ Ա. Վ., Դպրոցականի անձը և նրա դաստիարակությունը կոլեկտիվում, 

Երևան, 1986 թ․։ 

3. Մանասյան Ն., Հանրակրթության արժեքային համակարգը, 

«Մանկավարժություն» գիտամեթոդական վերլուծական ամսագիր, 2004թ., N1/2, 

էջ 6-15: 

1.ՕՐՎԱ ԴԱՍԻ ՊԼԱՆ 

 

ԴԱՍԱՐԱՆԸ՝ 6 – րդ դասարան 

ԴԱՍԻ ԹԵՄԱՆ՝ ‹‹Բարդ բառերը և դրանց տեսակները›› 

ԴԱՍԻ ՏԻՊԸ՝ Նոր նյութի հաղորդման դաս  

ԴԱՍԻ ՏԵՎՈՂՈՒԹՅՈՒՆԸ ՝ 45 րոպե 

ՈՒՍՈՒՑԻՉ՝ Յարմալոյան Սյուզաննա 

 

ԴԱՍԻ  ՆՊԱՏԱԿՆԵՐԸ: 

ա)ԱԿԱԴԵՄԻԱԿԱՆ՝ 

 Իմանալ բարդ բառերի կազմությունը: 

 Իմանալ բարդ ածանցավոր բառերի կազմությունը: 

 Իմանալ բարդ բառերի տեսակները: 

 

բ)ՍՈՑԻԱԼԱԿԱՆ՝ 

 Լսելու: 

 Ընկալածը  վերարտադրելու: 

 Տրամաբանելու: 

 Հաղորդակցվելու: 

 Ստեղծագործելու: 

 

ՎԵՐՋՆԱՐԴՅՈՒՆՔՆԵՐԸ 

1. Ճանաչի և կիրառի բարդ բառերը  

2. Ճիշտ տարբերի բառերի տեսակներն ըստ կազմության  

3. Հայերենի բառակազմական օրինաչափություններին հետևելով կազմի 

բարդ բառեր, ցույց տա հնչյունափոխությունը, վերլուծի բառի 

կազմությունը  

4. Տարբերակի հոդակապով և անհոդակապ բարդությունները, 

հարադրական և համադրական ձևերը 

5. Զարգացնի ինքնուրույն սովորելու հմտություններ, վերլուծական 

մտածողության հմտություններ 

 

 

         Անհրաժեշտ պարագանել - դասագիրք, գրատախտակ, քարտեր 

նախադասություններով, A4  չափի թղթեր,  հարցաթերթիկներ: 

        Ցուցադրական նյութեր  -  թեմային առնչվող  պաստառներ: 

         Մեթոդներ, աշխատանքի ձևեր և եղանակներ – ԽԻԿ համակարգ, մտագրոհ, 

գաղափարների քարտեզ, T-աձև   աղյուսակ, հարցաթերթիկի  մեթոդ,  խմբային  

աշխատանք: 

       Հիմնական հասկացություններ – Բարդ բառեր, բարդածանցավոր, համադրական 

բարդ բառեր, հարադրական (վերլուծական) բարդ բառեր: 

 

       ԿԱԶՄԱԿԵՐՊՉԱԿԱՆ   ՄԱՍ:  

       ԴԱՍԻ ԸՆԹԱՑՔԸ: 

       ԽԹԱՆՄԱՆ ՓՈՒԼԻ ՆԿԱՐԱԳՐՈՒԹՅՈՒՆԸ:     

       Կիրառվում է ‹‹Մտագրոհ›› մեթոդը: Այս մեթոդը մտքերի տարափ են անվանում, քանի 

որ հաճախ խրախուսվում են պարզապես ուսումնասիրվող նյութին այս կամ այն կերպ 

առնչվող բառեր թվարկելն ու գաղափարներ արտահայտելը:  

       Խմբի անդամների միջև կոնկրետ խնդիր է դրվում՝ նրանցից յուրաքանչյուրն 

արտահայտում է սեփական տեսակետները` առանց որևէ մեկնաբանության կամ 

գնահատական տալու փորձի: Բոլոր մտքերն ու գաղափարները գրանցվում են մաքուր 

թղթի կամ գրատախտակի վրա: 

      Խմբերին տրվում են առաջադրանքներ:  

       Առաջադրանք 1.Դո՛ւրս գրել հոդակապ ունեցող բառերը։ 

       Հյուրախաղ, շաքարավազ, տնամերձ, օձաձուկ, լայնարձակ, մրգահյութ, փորձանոթ, 

հողագունդ, արծաթագործ, լուսարձակ, նախշազարդ, ալրաղաց, հայազգի, ծաղկափոշի, 

նույնարմատ, ծառատունկ, լողավազան, հորդաբուխ, քարածուխ, գառնարած, 

մեղվաբույծ, ժամագործ, դիմաքանդակ, ծաղկաման, սալահատակ, հորդառատ, 

մեծարժեք, միջանցիկ, եռավանկ, լեռնաշխարհ, դրամարկղ, կավահող, երկանդամ, 

քաղցրահամ, սրատամ, ժպտադեմ, հիշարժան, շաքարաման, գորգագործ, զովաշունչ, 

ցուցահանդես, քարանձավ, ջրագռավ, լուսամուտ, զբոսավայր, հացաթխում։ 

 

       Առաջադրանք 2.Կազմե՛լ արև, լույս, հող, ջուր, նկար արմատներով բաղադրված 5-

ական բարդություն: 

 

       Առաջադրանք 3.Դո՛ւրս գրել երկու արմատից և մեկ ածանցից կազմված բառերը (բառի 

մեջ կարող է լինել նաև հոդակապ)։ 

       Մտավորականություն, առաջնորդ, ապառիկ, բացահայտ, գնողունակություն, 

գրանցում, շաբաթօրյակ, դասական, երկընտրանք, եկամտաբերություն, ընկերություն, 

երկկողմանի, տանտիրուհի, պարտավորություն, գծագրական, խտրականություն, 

կենսագործունեություն, կանխավճար, մրցակցություն, ֆիրմային, ողնաշարավոր, 

ձեռնարկատիրություն, սահմանափակություն, շուկայական, ճանապարհաշինական 

վերավաճառք, աշխատաժամանակ, տնտեսագիտություն, տնտեսություն, կանխակալ: 

 

       ԻՄԱՍՏԻ  ԸՆԿԱԼՄԱՆ  ՓՈՒԼԻ ՆԿԱՐԱԳՐՈՒԹՅՈՒՆԸ:     

       Իմաստի ընկալման փուլում զրույցի մեթոդի միջոցով ուսուցիչները փորձում են 

պարզել թեմայի ընկալման մակարդակը յուրաքանչյուր աշակերտի մոտ: Զրույցի 

միջոցով ուսուցիչը ամփոփում է նոր նյութի ընկալումը:  

 

       ԿՇՌԱԴԱՏՄԱՆ, ԳՆԱՀԱՏՄԱՆ ՓՈՒԼԻ ՆԿԱՐԱԳՈՒԹՅՈՒՆԸ:    

       Խմբերին բաժանում են հարցաթերթեր: Հարցերը վերաբերում բարդ բառերի 

կազմությանը և դրանց տեսակներին: 

         Կշռադատման փուլի ավարտին ուսուցիչները ամփոփում են արդյունքները, 

ստուգում աշակերտների գիտելիքները և գնահատում: 

        Գնահատման հիմնական սկզբունքները հետևյալն են՝  

 օբյեկտիվություն,  

 արդարություն,  

 հուսալիություն,  

 անկողմնակալություն,  

 հավաստիություն,  

 հիմնավորվածություն,  

 մատչելիություն,  

 թափանցիկություն: 

         Գնահատումը իրականացվում է 10-միավորային սանդղակով։ Դրական 

գնահատական են համարվում 4-10 միավորները։  

 

 

 

 

 

 

2.ՕՐՎԱ   ԴԱՍԻ  ՊԼԱՆ 

ԴԱՍԱՐԱՆԸ՝   7-րդ 

ԴԱՍԻ   ԹԵՄԱՆ՝   Ածականի մակդրային  կիրառությունը, գործածությունը 

գոյականնների   հետ 

ԴԱՍԻ   ՏԻՊԸ՝    ՆՈՐ   ՆՅՈՒԹԻ  ՀԱՂՈՐԴՄԱՆ   ԴԱՍ 

ԴԱՍԻ   ՏԵՎՈՂՈՒԹՅՈՒՆԸ ՝  45   ՐՈՊԵ 

 

ԴԱՍԻ  ՆՊԱՏԱԿՆԵՐԸ 

Ա/ԱԿԱԴԵՄԻԱԿԱՆ՝ 

 Ածականի կիրառությունը   խոսքում 

 մակդիր 

 մակդիրների   գործածությունը գոյականների հետ 

Բ/ՍՈՑԻԱԼԱԿԱՆ՝ 

 Ստեղծագործելու 

 Համագործակցելու 

 

ՎԵՐՋՆԱՐԴՅՈՒՆՔՆԵՐ՝  

1. Ճանաչի ածականի հիմնական հատկանիշները 

2. Տարբերակի ածականի տեսակները 

3. Կարողանա արժևորի ածականի դերը խոսքում 

4. Կազմի պատկերավոր խոսք 

5. Ածականի միջոցով անհատների և հասարակությունների 

արժեհամակարգերի ներկայացում, վերաբերմունքի դրսևորում 

 

        ԱՆՀՐԱԺԵՇՏ ՊԱՐԱԳԱՆԵՐ՝   դասագիրք, գրատախտակ,քարտեր 

       ՑՈՒՑԱԴՐԱԿԱՆ ՆՅՈՒԹԵՐ՝ հատվածներ   հայ գրականությունից բացիկների 

տեսքով,սահիկահանդես  

          ՄԵԹՈԴՆԵՐ, ԱՇԽԱՏԱՆՔԻ   ՁԵՎԵՐ   ԵՎ   ԵՂԱՆԱԿՆԵՐ՝ ԽԻԿ համակարգ, 

մտագրոհ, Tաձև   աղյուսակ, 5-րոպեանոց   շարադրություն, հարց ու պատասխան, 

խմբային և անհատական    աշխատանքներ 

         ՀԻՄՆԱԿԱՆ    ՀԱՍԿԱՑՈՒԹՅՈՒՆՆԵՐ՝ ածական, մակդիր 

  

       ԿԱԶՄԱԿԵՐՊՉԱԿԱՆ   ՄԱՍ  

        ԴԱՍԻ    ԸՆԹԱՑՔԸ 

        ԽԹԱՆՄԱՆ   ՓՈՒԼԻ  ՆԿԱՐԱԳՐՈՒԹՅՈՒՆԸ     

        Կիրառվում է մտագրոհի մեթոդը: Հարցերը  բովանդակում  են  բառի ուղղակի և 

փոխաբերական իմաստների շուրջ: Նախապես հանձնարարված  բանաստեղծական 

հատվածներից, որոնք  գրված են բացիկների մեջ,աշակերտները խմբերով   

առանձնացնում են   փոխաբերական  կիրառությամբ օգտագործված բառերը: 

Ներկայացնում են   և անփոփում աշխատանքը: 

 

        ԻՄԱՍՏԻ ԸՆԿԱԼՄԱՆ ՓՈՒԼԻ ՆԿԱՐԱԳՐՈՒԹՅՈՒՆԸ      

        Այս փուլում ուսուցիչը հանձնարարում է T-աձև   աղյուսակի   երկրորդ   թևում գրել 

փոխաբերական իմատով կիրառված բառերը:Ապա առաջարկում է գրել յուրաքանչյուրի 

խոսքիմասային  պատկանելությունը և համապատասխան   ուղղակի  իմաստ   դաշտում 

գրել  տվյալ   բառի ուղղակի  իմաստով   նախադասություն: 

Ուղղակի    իմաստ Փոխաբերական   իմաստ 

  

 

 

   

          Աշխատանքն   ամփոփում  են: Հարց ու պատասխանի միջոցով   ներկայացվում է 

դասը: Աշակերտները գալիս են այն եզրակացության, որ ածականի փոխաբերական 

կիրառությունը  գոյականների  հետ կոչվում  է  մակդիր: Միասին ընդգծում են   արդեն    

մակդիրները: 

   

        ԿՇՌԱԴԱՏՄԱՆ, ԳՆԱՀԱՏՄԱՆ ՓՈՒԼԻ   ՆԿԱՐԱԳՈՒԹՅՈՒՆԸ    

         Հանձնարարվում է 5-րոպեանոց   շարադրություն ընդգծված  մակդիրների    շուրջ: 

Աշխատանքը  ներկայացնում են, գնահատվում: 

  

         ՏՆԱՅԻՆ ՀԱՆՁՆԱՐԱՐՈՒԹՅՈՒՆ   

          Քանի որ     Հ. Բարսեղյան, Փ. Մեյթիխանյան   <<Հայոց   լեզու   7>>   դասագրքում   

բացակայում  է  <<Ածականի մակդրային  կիրառությունը, գործածությունը 

գոյականնների   հետ>> թեման,  նախապես   ուսուցչի  կողմից  դասը և տնային 

հանձնարարությունը   կազմվում է  սահիկահանդեսի   տեսքով   և    ուղարկվում    

աշակերտների  էլ. փոստերին: 

             Հանձնարարվում է սովորել դասը և կատարել սահիկահանդեսի առաջադրանքը: 

Այն է ՝ դուրս  գրել  մակդիրները,կազմել   նախադասություններ: 

 

 

 

 

 

 

 


	Թեմա`Սովորողի մեջ արժեքային համակարգի ձևավորումը առարկայի դասավանդման ընթացքում

